
GIJYKATA THEMELORE NE FERIZAJ, Departamenti i Pérgjithshém Divizioni Civil, me
gjygtarin Armend Ahmeti, né céshtjen juridike kontestimore té paditésit K.M nga Ferizaj, té cilat
sipas autorizimit e pérfagéson av. Nazmije Ibrahimi avokat nga Ferizaj, kundér té paditurés
Shérbimi Spitalor Klinik dhe Universitar i Kosovés — SHSKUK me seli né Prishting, Spitali i
Pérgjithshém né Ferizaj, me objekt kontesti, kompensimin e pagés sé 13-té, jashté seancés, me
daté 27.12.2024, mori kété:

AKTGIYKIM

l. REFUZOHET NE TERESI SI E PABAZUAR kérkesépadia e paditésit K.M, pérmes sé
cilés ka kérkuar gé té detyrohet e paditura Shérbimi Spitalor Klinik dhe Universitar i
Kosovés — SHSKUK me seli né Prishtiné Spitali i Pérgjithshém né Ferizaj gé paditésit
né emér té pagés sé 13-t¢ pér vitin 2018,2019,2020,2021,2022 t’ia paguajé shumén pre;j
2304,54 euro, té gjitha me kamaté ligjore prej 8% nga data e dorézimit té padisé né
gjykaté e deri né pagesén definitive.

Il. Secila palé i barté shpenzimet e veta procedurale.
Arsyetim

Paditési, pérmes té autorizuarit té tij, me daté 01.12.2023 ka paragitur padi ndaj té paditurés pér
kompensimin e pagave té 13-ta pér fund vitin 2018,2019,2020,2021,2022. Né padi ka theksuar
se paditési éshté i punésuar né Spitalin e Pérgjithshém né Ferizaj, si infermiere e pérgjithshme —
teknike e anestezisé. Ka shtuar se baza juridike e kérkesépadisé pér pagesén e pagés sé 13-té
mbéshtetet né Kontratén Kolektive Sektoriale té Shéndetésisé ku né nenin 17 par.2 éshté
pércaktuar se paditési ka té drejté né kompensim té pagés sé 13-té pér c¢do vit kalendarik. Né
rastin konkret e paditura nuk i ka kompensuar paditésit pagat e 13-ta pér vitet kalendarike té
kérkuara.

Shpenzimet e procedurés kontestimore i ka kérkuar.

E paditura né pérgjigje né padi, e ka kontestuar né térési padiné dhe kérkesépadiné e paditésit,
si pér nga baza ashtu edhe lartésia. Né pérgjigje né padi ndér tjera theksohet se kompensimi i
pagés sé 13-té nuk éshté paraparé me Ligjin e Punés Nr.03/L-212, ndérsa tutje éshté cituar neni
90 par.5 i kétij ligji, duke pretenduar se né rastin konkret e paditura SHSKUK nuk éshté palé
nénshkruese e marréveshjes né té cilén mbéshtetet kérkesépadia e paditéseve. Tutje e paditura
I shté referuar dispozités nga neni 17 par.2 té Kontratés Kolektive Sektoriale té Shéndetésisé
si dhe mendimit juridik té Gjykatés Supreme té dt. 09.10.2023, duke vlerésuar se né ményrén
se si éshté formuluar dispozita e lartcekur, ¢céshtja e kompensimit té pagés sé 13-té pér punétorét
shéndetésoré éshté e kushtézuar me mundésité financiare té punédhénésit, e né rastin konkret e
paditura bazuar né buxhetin e ndaré pér paga nuk ka pasur mundési pér kompensimin e pagés
sé 13-té sipas kérkesés sé paditésit.. Bazuar né kéto pretendime, i ka propozuar gjykatés qé pas
administrimit té provave, kérkesépadiné e paditésve ta refuzojé né térési si té pa bazuar.

Me rastin e pranimit té pérgjigjes né padi, gjegjésisht vlerésimit té pretendimeve té paléve
ndérgjyqése e né lidhshméri me vlerésimin e provave té bashkangjitura, kjo Gjykaté erdhi né
pérfundim se nga faktet e treguara né padi nuk del themelésia e kérkesépadisé, rrjedhimisht nuk
ekzistojné pengesa pér dhénien e njé vendimi meritor mbi refuzimin e kérkesépadisé sé
paditésit pa caktuar fare seancé gjyqgésore, né kuptim té dispozités nga neni 399 par.1 dhe 2 té
LPK-sé&, e cila pércakton: “Kur gjykata, pasi t’i arrijé pérgjigja né padi, konstaton se nga faktet
e treguara né padi nuk del themelésia e kérkesépadisé, atéheré ajo do te jep vendimin meritor
me té cilin refuzohet si e pathemelté kérkesépadia. Kérkesépadia éshté e pathemelté, né
véshtrim té paragrafit 1 té kétij neni, po gé se qartazi éshté né kundérthénie me faktet e treguara
né padi, apo, po qé se faktet mbi té cilat mbéshtetét kérkesépadia gartazi jané né kundérthénie
me provat té cilat i ka propozuar paditési, apo me faktet qé jané botérisht té ditura.”

Nga provat e bashkangjitura né padi, Gjykatés i rezulton se mes paléve ndérgjygése nuk éshté
kontestues fakti se paditési éshté né marrédhénie té punés me té paditurén né bazé té kontratés
Sé punés té dt. 06.09.2018 me nr.320 ku rezulton se paditési éshté i sistemuar né pozitén
infermiere e pérgjithshme — teknike e anestezisé. Lidhur me pagén bazé té paditésit, gjykata
gjen se nga lista e pagave té buxhetit t¢ Kosovés té bashkéngjitura né shkresat e 1éndés
vértetohet se paditésit realizon pagé bazé 425€.

Fakti vendimtar pér tu vértetuar nga ana e Gjykatés né kété c¢éshtje juridike kontestimore,
konsiston né vlerésimin e faktit nése ekzistojné mundésité buxhetore té paditurés né raport me
pérmbushjen e detyrimit ndaj paditéses konform nenit 17 par.2 té Kontratés Kolektive Sektoriale
té Shéndetésisé, mbi bazén e té cilit paditésja e mbéshtet themelésiné e kérkesépadisé.

Fillimisht, duhet sjellé né vémendje se Kontrata Kolektive Sektoriale, e lidhur ndérmjet
Ministrisé sé Shéndetésisé sé Republikés sé Kosovés, né njérén ané dhe Federatés sé Sindikatave
té Shéndetésisé sé Kosovés, né anén tjetér, ka hyré né fugi me dt.11.06.2018, me rastin e
nénshkrimit nga ana e paléve. Afati i vlefshmérisé sé késaj Kontrate éshté 3 (tre) vite, né kuptim
té dispozités nga neni 90 par.4 té Ligjit Nr.03/L-212 té Punés, né té cilén shprehimisht
pércaktohet: “Marréveshja Kolektive mund té lidhet pér njé periudhé té caktuar me kohézgjatje
jo mé shumé se tri (3) vjet.”

Céshtja e kompensimit té pagés sé 13-té pér ¢do vit kalendarik, éshté e pércaktuar me dispozitén
nga neni 17 par.2 t€ késaj Kontrate, ku parashihet qé: “Punémarrési ka té drejté né kompensimin
e pageés sé 13 (trembédhjeté) pér cdo vit kalendarik, né vlerén e pagés bazé, sipas mundésive
buxhetore té punédhénésit.”

Nga interpretimi i dispozités sé lartcekur, rrjedh se kemi té b&jmé me detyrim té kushtézuar, gé
nénkupton se e drejta e paditéses si punémarrés i té paditurés pér té realizuar njé kompensim té
tillé éshté thelbésisht e lidhur nga mundésité buxhetore té késaj té fundit. Né kété ményré, bazuar
né rregullat mbi barrén e té provuarit né proceduré, u takon paléve ndérgjygése gé né cdo fazé té
procedurés, pérmes provave té bashkangjitura t’i provojné pretendimet e tyre. Pala paditése
duhet ta provojé gé pérveg faktit gé i plotéson kushtet e pércaktuara pér té realizuar té drejtén né
kompensimin e pagés sé 13-té pér vitin kalendarik pérkatés, kané ekzistuar edhe mundésité
buxhetore té palés sé paditur pér kompensimin e njé kérkese té till&. Né anén tjetér, e paditura né
cilésiné e punédhénésit né ¢do fazé té procedurés mund té deklarohet me prova konkrete lidhur
me ¢éshtjen e mundésive buxhetore pér pérmbushjen e obligimit né fjalé. Né funksion té njé
interpretimi té tillé, Gjykata iu referua edhe Mendimit Juridik té Gjykatés Supreme té Kosoveés,
GJ.A.Su.A.nr.40/2023, té datés 27.02.2023 pér zbatimin e Kontratés Kolektive Sektoriale lidhur
me kérkesat e pagés sé 13-té té punétoréve té shéndetésisé.

Né Kkété drejtim, sipas Ligjit nr. 07/1-001 mbi ndarjet buxhetore pér buxhetin e Republikés sé
Kosovés pér vitin 2020, Gjykata ka konstatuar se kufiri i buxhetit pér paga dhe méditje pér
SHSKUK pér vitin 2020 ka qgené 57,190,922 euro. Ndérsa sipas Ligjit nr. 07/1-014 pér
ndryshimin dhe plotésimin e Ligjit me nr.07/1-001 mbi ndarjet buxhetore pér buxhetin e
Republikés s€ Kosovés pér vitin 2020 kufiri i buxhetit né€ kategorin€ pér paga dhe méditje éshté
rritur né vlerén prej 61,101,647 euro. Sipas nenit 12 par. 6 té kétij Ligji éshté pércaktuar se
“Shpenzimi i parave publike nga kategoria e shpenzimeve mallra dhe shérbime nuk éshté i lejuar
pér pagesén e punonjésve, qofté né formé té shtesave apo si kontribute né mall, pérfshiré kétu
shujtat apo dhuratat, duke pérjashtuar rimbursimin apo shpenzimet e lejuara pér udhétimet
jashté vendit, sipas legjislacionit pérkatés.”

Tutje, nga raporti publik i auditimit pér pasqyrat financiare vjetore té Shérbimit Spitalor Klinik
Universitar té¢ Kosovés pér vitin 2020, i publikuar né muajin korrik 2021 nga Zyra Kombétare e
Auditimit, gjykata ka konstatuar faktin se buxheti fillestar i SHSKUK né kategoriné paga dhe
méditje ka gené 57,190,921.00 euro, buxheti final 76,308,249.55 euro, ndérsa shpenzimet pér
vitin 2020 kané gené 76,249,758.81 euro. Sipas sgarimeve nga raporti i auditimit buxheti final
pér paga dhe méditje krahasuar mé buxhetin fillestar ishte rritur pér 19,117,328 dhe ndryshimet
kané& ndodhur me ndryshimin dhe plotésimin e Ligjit mbi ndarjet Buxhetore pér vitin 2020
(3,910,725€) dhe me vendim té Qeverisé (15,206,603€) kryesisht pér shtesa mbi pagén bazé pas
situatés sé krijuar me Covid.

Pérmes pérgjigjes né padi, pala e paditur ka bashkangjitur njoftimit té shefit t¢ Financave té

Spitalit té Pérgjithshém té Ferizajt té dt. 25.10.2023 si dhe njoftimit té dt. 21.12.2023 té drejtorit
financiar t& Ministrisé sé Shéndetésisé — SHSKUK. Né bazé té véshtrimit té kétyre provave

materiale, Gjykata véren se e paditura gjaté vitit kalendarik 2018, 2019, 2020, 2021 dhe 2022 ka
disponuar me buxhet té kufizuar né raport me pérmbushjen e obligimeve gé kané té béjné me
pagat e té punésuarve né kété institucion.

Né kété kuptim, Gjykata ka vértetuar faktin se e paditura nuk disponon mjete té mjaftueshme
buxhetore né raport me pérmbushjen e obligimit pér kompensimin e pagés sé 13-té pér vitin
kalendarik 2018, 2019, 2020, 2021 dhe 2022, qé njéherit paraget objekt shqyrtimi té késaj ¢céshtje
kontestimore. K&sisoj, bazuar kéto arsye, rrjedh se paditésja nuk mund t’i shfrytézoj beneficionet
e pércaktuara me dispozitén nga neni 17 par.2 té Kontratés Kolektive Sektoriale té Shéndetésisé
lidhur me kérkesén pér pagesén e pagés sé 13-té.

Andaj, pér arsyet e dhéna né kété aktgjykim, pasi gé gjykata ka konstatuar se nga faktet e treguara
né padi nuk del themelésia e kérkesépadisé, ka vendosur gé té refuzojé né térési kérkesépadiné
e paditésit si né pikén | té dispozitivit té aktgjykimit.

Vendimin g€ secila pal€ t’i barté shpenzimet e veta t€ procedurés nga pika II e dispozitivit té
kétij aktgjykimi, Gjykata e ka mbéshtetur né dispozitén ligjore nga neni 450 té Ligjit pér
Procedurén Kontestimore.

Mbi bazén e té lartcekurave, né mbéshtetje té dispozitave nga nenet 143.1 dhe 399 té LPK-sé, u
vendos si né dispozitiv té kétij aktgjykimi.

GJYKATA THEMELORE NE FERIZAJ
Departamenti i Pérgjithshém — Divizioni Civil
C.nr.2023:263917 daté 27.12.2024

Gjyqtari
Armend Ahmeti

KESHILLE JURIDIKE: Kundér kétij aktgjykimi
éshté e lejuar e drejta né ankesé né afat prej 7 ditésh
nga dita e pranimit. Ankesa i drejtohet Gjykatés sé
Apelit té Kosovés, pérmes késaj gjykate.

4(4)



